
A foto que fala

“5 de xufio, dia do
medio ambiente.
Coidémolo”

O trasno

Daniel Lépez Muiioz

A pescada, a choiva,

Cando rematamos cada obradoiro
de achegamento 4 lingua e cultura
galegas para inmigrantes e solicitantes
de asilo sempre me gusta dedicar unha
sesién a falar de como se van sentindo
na nosa terra estas novas —son mulle-
res sobre todo- e novos vecifios nosos.
Non tefien papeis, os tramites son in-
acabables e enguedellados, sobreviven
como naufragos nun limbo adminis-
trativo no que non lles deixan traballar
legalmente -cotizando- porque non
tefien a residencia, esa condicion para
a que lles esixen traballar legalmente.
Foi un bo exemplo para traer o dito da
pescada que morde o rabo. Pois iso,
meses, anos, listas de agarda, teléfo-
nos sen voz humana, procesos desefia-
dos para renderse por desespero.

Pero non tal. Xogan no equipo da
esperanza. No seu galego inicidtico
fixeron relatos breves de experiencias
boas e malas. E gafiaban as primeiras
por goleada. Varias coincidiron na ma-
rabilla de vivir nun sitio no que podes
falar polo mobil sen ter que facelo as
agachadas por medo a que cho rouben
con violencia. As nais daban grazas
pola facilidade de acceso dos nenos e
nenas a unha escola na que se senten
ben acollidos. O de ter praias na re-
donda é o maximo.

Mesmo habia que encirralos para
que contasen algo negativo. Pero
nada. Por fin varios deles se decidi-
ron.... “pois a verdade que o da choiva
levémolo mal, mal”. Rimos un anaco.
E aproveitamos para practicar o de
“nunca choveu que non escampara,
ou, mellor dito, escampase”. E foron
saindo outros temas, como a vivenda.

E niso tocoulle a unha muller cala-
difia. Contou a sua experiencia nun
lugar de Galicia que non vén ao caso:
“traballei na cocifia dun restaurante,
fieime da palabra daquela sefora,
sen contrato, claro, e cando me botou
quedou a deberme mil e pico euros.
Cando llos reclamei ela estaba no seu
coche, arrincou violentamente e cau-
soume varias lesiéns. Veu a Guarda

o feixd e a vaca

Civil e atendéronme ben. Dicianme:
pero, muller, non aceptedes traballos
en negro que asi non tedes dereitos...”.
E emocionouse. E o caso real deu pé

a un aplauso e moito debate. Tamén
saiu o desagradable asunto deses dis-
cursos politicos da santa dereitisima
gue poien sempre xuntos a inmigran-
tes e delincuencia. “Iso estad ben feo”,
“Non axuda”, “Nés queremos traba-
llar”.

A saida vin que Feijoo acababa xusto
de facelo na campafia electoral catal3,
vinculando con simplismo perverso
“ocupacion de vivendas” con “inmi-
gracion ilegal”. Magoa, pensei, que bo
contexto para aprender a usar outro
dito galego ben “popular”, ese que di
“outra vaca no millo”.

neighboring-corn-field/



Editorial

O rumbo dun Titgnic ao que
dicimos “Europa

Co horizonte das eleccions ao parlamento europeo e o que se anticipa como resultado,
compre preguntarse cal é o rumbo deste enorme paquebote chamado Unién Europea. O
seu inicio, o Tratado de Roma de 1957, foi certamente un acordo de libre comercio. Non
obstante, polo momento histdrico, na década seguinte a finalizacién da segunda guerra
mundial e por ser asinado por vencedores e vencidos (ocupantes e ocupados), a sia voca-
cion era a de pasar paxina aos traxicos erros do pasado e crear algo novo e mellor.

Sabese que os fundadores aspiraban a unha unidén mais real e estreita entre os pobos, a
partir do coflecemento e o vinculo que o comercio crea entre as partes. Por iso 0s seus seis
signatarios falan de reducir as diferenzas econdmicas e sociais entre as rexiéns europeas, de
defender e respectar a Carta das Nacidns Unidas e de progreso econémico xunto con pro-
greso social (dez anos antes de que a Populorium Progresio de Pablo VI oficializase entre o
mundo catdlico a diferenza entre o crecemento econémico e o progreso integral dos pobos).

Aquel xermolo da actual Unién Europea queria crear un futuro

libre do nazismo e o fascismo: superar a autocracia, a desigualda- d . “b t
de e o supremacismo racial. Non mais politicas de odio en todas 1C1r asta en

as stas manifestacions, e do antisemitismo en particular. E nas Gaza ten a mesma

ampliaciéns e reformulacidns dos tratados avanzouse nesa direc-

cién, cando menos formalmente. Unha recente e lograda sintese base humanista

era aquel triplo caracter do crecemento europeo que se queria

promover na cofiecida como Estratexia 2020: un crecemento que dlCllO Cand()

inclusivo, sustentable, intelixente.
Por iso, até agora, na Unién Europea se lle puxo un corddn sa- 0S XUdeus eran
nitario as forzas nostalxicas dos fascismos, aos discursos do odio
masacrados

e da deshumanizacién.

Pero as cousas poden cambiar. De feito estan cambiando. E non é un cambio calquera.
Curiosamente, facendo pé no antisemitismo, por exemplo, as dereitas europeas dan cun
punto de encontro con certos gobernos para reprimir as protestas de estudantes e da cida-
dania en xeral contra o masacre cometido contra o pobo palestino. Pero dicir “bastal!” en
Gaza ten a mesma base humanista que dicilo cando os xudeus eran masacrados. Opofierse
ao que semella un xenocidio en directo non é ser antisemita: é opoferse a unha operacion
militar criminal conducida por un lider sionista cercado polas acusaciéns de corrupcion e
sostido pola ultradereita. Mobilizarse contra ese abuso é tamén unha loita pola liberdade,
polos dereitos humanos, pola igualdade dos pobos. E unha loita en lifia cos mellores valores
fundacionais europeos.

Europa é un Titanic, grande si, pero con serias debilidades. Que Europa queremos, e con
que rumbo? Esa é a cuestion e hai moito iceberg a deriva.

=mAMmiguinos si...
Carlos Véazquez G.
Hai alguén ai?

Esta é a pregunta, normalmente un
berro, cando entras nun lugar escuro
e inquietante; ou cando estas s6, en
perigo ou desconcertado, e precisas
de perentoria axuda para atopar unha
saida, unha esperanza, unha solucién.
Asi é o momento que vivimos, local e
globalmente. Haberd alguén ai?

A fame ou a guerra, que non vimos
ou enxergabamos de lonxe, esténden-
se imparables, condicionan as nosas
vidas e presentimolas axifia na porta
da casa. Os dereitos e as liberdades,

que dabamos por conseguidos e asen- E, afortunadamente, alguén habia. Desde as entrafias dos traba-
tados, son atacados e erosionados lladores asalariados —unha gran parte da sociedade—, agromaron
diariamente. Aquela conviccion e cer- iniciativas asociativas de axuda mutua, de reivindicacién de mello-
teza, na nosa mocidade, de que o futu- |  ras laborais, sociedades publicas ou secretas e clandestinas, adoito
ro sempre seria mellor ca o dos nosos reprimidas con extrema violencia; e de seguido, sindicatos que,
pais, xa non a tefien os nosos fillos e tras a toma de conciencia de clase, xeraron un movemento obreiro
netos. A expectativa razoable de que a gue naceu en talleres, fabricas e barrios, que traspasou fronteiras
democracia, de seu, por mor do peso e se converteu na “pantasma que percorreu Europa”, abrindo a
das maiorias sociais nas decisions poli- |  esperanza dunha saida da opresion e da inxustiza. Habia un suxeito
ticas, s6 poderia avanzar en liberdade, colectivo con vontade politica, cun proxecto transformador e coa
benestar, equidade e xustiza trincase forza precisa para conseguir os cambios substanciais de equidade,
pola deturpacion e corrupcion do liberdades, dereitos e benestar; os mesmos que hoxe vemos en
propio sistema, nas mans de poderes perigo de perder. Era a clase obreira, 0

facticos e tramas mafiosas que apo- movemento obreiro e as stas organiza- _
drentan a legalidade, recortan sistema- |  ¢jgn sindicais e politicas. AS mUIlereS foron
tlcame_nte liberdades e dereitos, impi- E hoxe, hai alguén ai? Contamos cun quen de xerar un
den a igualdade e desmontan e frean . " .
) ] - suxeito politico transformador equipa- .
incluso os |ntentos. e xestos SO!Ida,rIOS rable que nos salve da situacién? Creo pI‘OXGC’[O COIGC’[IVO
puramente defensivos. Tanto é asi que, :
. ) ) que, afortunadamente, si. 5 %
inquietos e angustiados, cada dia que . ] ) de emanC]paCIOn

" Tratase da maior parte da socie-
pasa constatamos que en mais recan-

tos da aldea global estd a incubarse o
“ovo da serpe”. Habera alguén ai?

dade: as mulleres. As mulleres que

foron quen de xerar un proxecto colectivo de emancipacion e de
igualdade: o movemento feminista. O feminismo que, coas suas
ondas e organizacions, plurais e diversas, posue a vontade politica
transformadora do conxunto da sociedade, a forza e a capacidade
de combater o patriarcado e a facultade de abordar e dar saida aos
problemas fundamentais do noso tempo.

Hai como douscentos anos, os pobos
de Europa vivian momentos duros de
sobreexplotacién laboral, salarios de
miseria, xornadas de sol a sol, fame,
traballo infantil, condicidns inhumanas
de vida e de saude, conflitos e guerras
salvaxes e unhas perspectivas de fu-
turo nefastas e ominosas. A vida era

un lugar escuro desde o que tamén se
preguntaron: hai alguén ai? Habera que traballar, loitar e sufrir pero, por fortuna para todos,

hai alguén ai.

A proba irrefutable de que a muller e o feminismo son hoxe o
suxeito politico transformador e revolucionario faise evidente no
efecto reaccionario e violento que produce nos centros escuros e
nas cloacas do poder.




...pero a vaquina polo que vale

Tino Santiago

Ruxe-ruxes e as cousas de comer

Nos circulos ben informados, esa
mestura de xornalistas, politicos,
funcionarios, expertos, lobistas...que
pululan ao redor da Xunta ... comén-
tase como unha verdade indubidable,
“Xa non se leva con Alberto”, “Non se
falan” ... e un, que observa o Poder
desde moi lonxe, cada vez mdis, pouco
mais pode facer que levantar os om-
breiros e dicir, “Home, non serd para
tanto”. Como proba definitiva exhiben
0 novo goberno de Alfonso Rueda coa
eliminacién das vicepresidencias; a
perda de poder de Diego Calvo ou os
cambios en Sanidade. Claro que cando
che falan dos cambios en Sanidade
queren dicir o cesamento de Eloina
Nuiiez, a prima de Feijéo, como xeren-
te da Area Sanitaria de Santiago.

Volvo erguer os ombreiros e botar a
culpa a distancia de observacién pola
pouca atencién que espertan novida-
des como a Direccién xeral de Asuntos
Constitucionais, presunto ariete contra
o sanchismo ou a Oficina de Coordina-
ciéon Econdémica. Ben é verdade que os
dous anuncios do Presidente na sesion
de Investidura féronse desinchando
co paso dos dias. A D.X. de Asuntos
Constitucionais non deixa de ser un
departamento da Asesoria Xuridica e
na Oficina de Coordinacion Econémica
vai estar a fronte un prestixioso profe-
sor, Juan Carlos Reboredo, do que non
se lle cofiece experiencia no mundo da
administracién, da politica, ou mesmo
da economia real, que son os requisi-
tos para ser un verdadeiro Tsar para a
renovacion econémica do Pais e non
un novo centro emisor de informes.

E é unha magoa, unha oportuni-
dade perdida, pois pouco a pouco a
cuestién da necesidade de darlle un
pulo a industrializacion de Galicia vai
entrando no debate publico. Ai esta o
novo libro de Antén Baamonde canda
o empresario Daniel Hermosilla (Go-

licia, distrito industrial, Galaxia, 2024) que pon diante dos
ollos as posibilidades que temos diante da dobre transicion
que vive a economia mundial, a dixital e a medioambien-
tal. Oportunidades para superar perigos inminentes como
a grave situacién que ameaza ao mundo das empresas

de automabil que foron medrando ao redor de Stellantis
Vigo. A politica da antiga Citroén por concentrar o groso
das stas compras de compofientes nos paises low-cost xa
empeza a ter consecuencias: empresas cldsicas da contor-
na viguesa como ZF, a antiga Dalphi Metal, ou Denso, do
grupo Toyota, non entran nos plans de futuro da planta de
Stellantis. E pode que non sexan as Unicas.

Desde a distancia parece que o urxen- O novo libro de

te seria apoiar desde a Autonomia a esa

industria de compofientes que non ten a Antén Baam()nde

influencia das grandes multinacionais e non
facer unha defensa pechada de proxectos
antigos como a nova macrocelulosa de Al-
tri. Pero vaia, é moito mais agradable falar
de como nos levamos con Alberto ou se
Alfonso vai volver as touradas de Ponteve-
dra este veran.

explica as

Antdn 'Bﬁoﬂe
GALICIA, DISTRITO
INDUSTRIAL

hosibilidades

emos diante

que

eto do Santo Anton

Mdnuel egal Ledo

Ola, amigo santo Antén! Que tal por ai, pola terra da
paz e dos sofios cumpridos? Xa me esquecia de mandar
a cartifa & que te tefio afeito, e, mira ti, tivo que ser Rosa
de Irimia a que me avisou do meu esquecemento. Perdoa.
E non € por falta de estima, non. Anda un metido en mil
historias e, por aquilo da confianza, ds veces paganas os
mais amigos ou amigas.

Ben, xa sabes de sobra a revolta que temos aqui pola
terra: a guerra de Ucraina, a guerra-xenocidio de Palestina
(destas falase moito, todos os dias), e os moitos enfronta-
mentos bélicos medio calados dos que ninguén fala, pero
que estan ai, causando morte e destrucion. Estamos indo
moito a peor, a pesar do listos que nos cremos, do moder-
nos que nos consideramos, das moitas posibilidades das
que dispoiiemos, a lo menos cantos seres humanos vivi-
mos neste anaco de mundo occidental, do que eu cos meus
formo parte.

E ben ves que non hai traza de que as cousas de recom-
pofian. Quen goberna nas naciéns e quen no seu canto
desexa gobernar lianse canto queren e poden en enfron-
tamentos absurdos, coma se de picaros de patio se trata-
se, sen lle buscar soluciéon aos problemas presentes e as
ameazas futuras que asoman xa a orella.

Parecerache que estou desalentado. Non che diria que
non. Hai moita xente boa no mundo, facendo moito tra-
ballo de reconciliacion --sabelo mellor ca min--, pero hai
tamén unhas forzas, uns poderes ocultos —tamén o sabes
mellor ca min--, que gustan deste rebumbio, porque nes-
te rebumbio medran os seus intereses que, coma desde o
principio, casan moi ben co posuir, co lucir, co ‘sefiorear’

E aqui che andamos. Indignados, buscando consolo na
xente nobre para o ser e para o facer, tecendo lazos sen ex-
clusiéns no que podemos, gozando coa natureza que Deus
nos deu, arrimdndonos a quen connosco comparte fraxili-
dades, e alguns, bastantes diria eu, descansando en Deus a
nosa ansia, lendo con agradecementos diarios como o da
monxa Izaskun, agora defunta, e soflando coa terra nova
que non dé chegado, pero seguimos sofiando.

Que tal por ai? Supofio que cun chisquifio mdis de paz.
No que poidades botddenos unha man. Recordos, sobre
todo ao Xavier do Xaime, o dltimo amigo que nos deixou.

Apertas, amigo santo Antén, apertas.




O peto comun

Josecho de la Torre Culler

Poesia € cando quere ser

Sempre lle dou voltas ao statu quo da poesia nas nosas vidas.
Chama a atencién que se venda tan pouco libro deste xénero,
que un recital de poesia tefia tan pouca convocatoria ou que a
maior parte dos escritores que escriben actualmente poesia (e
sO poesia) pasen tan desapercibidos como os seus libros. Tamén
chama a atencién o pouco éxito que ten, en xeral, entre a rapa-
zada nas materias escolares. Con todo, creo que esta mdis pre-
sente na nosa vida do que pensamos: estd en cantigas, anuncios,
postais, pintadas, nos whatsApp que se envian, no que se com-
parte nas redes sociais... estd na oralidade e na escrita... estd no
primeiro que se nos ocorre escribir cando morre un achega-
do ou tamén cando aparece alguén &s nosas vidas... buscamola
cando sentimos ben preto o amor e quizais mdis cando chega o
desamor... recorddmola a través Luisa Villalta ou festexdmola
cos premios nacionais de Pilar Pallarés en 2019, Olga Novo en
2020 ou Yolanda Castafio en 2023... case nada!

Serd que a diferencia doutros xéneros, a poesia ten os seus
espazos determinados, os seus momentos concretos e tamén
os seus transmisores. Falando de transmisores, Soledad Felloza
dicia recentemente que Villalta facia que o seu alumnado na-
morara do que estaba a ler e sentira paixén pola poesia e isto,
que non € nada sinxelo, fainos pensar que os versos transmitese
madis alé do guidn establecido, do que recollen os estudos ou
dos libros de texto. E algo que se sinte e cando se sinte, transmi-
tese e contaxiase. Por iso seguiremos gozando dela cando nos
pete, onde nos pete e con quen nos pete.

As palabras ingrévidas

XUNTA DE GALICIA

Villalta facia que
o seu alumnado
namorara do que
estaba a ler

Rumores de esperanza

Xan Guillén Vazquez

Asistimos con asombro as accidons impunes que Israel esta
a facer contra Palestina. Vemos como arrasa os territorios
de Gaza e Palestina mentres que boa parte da comunida-
de internacional mira para outro lado e di que fai moito
para non facer nada. Israel é unha potencia con amigos
importantes e os palestinos son uns pobres. Vemos coma o
grande come ao pequecho. Pero de onde menos se espera
comeza algo de reaccién. Hai universitarios en EE.UU que
estan a facer acampadas e protestas e pofien nerviosos aos
candidatos para as eleccidons. Toca definirse e se cadra este
movemento dos estudantes estadounidense é contaxioso.
Talvez chegue a todos os lugares do mundo e os dirixentes

non poidan mirar a outro lado. Non sei cando chegara isto po de campamentos de veran para a rapazada. Centos de
as tlas mans e cal serd a situacion internacional nese mo- campamentos de veran, campos de traballo e ofertas de
mento pero nunca se sabe. ocio de todo tipo. Un xeito diferente de aprender que fun-

Falando de acampadas e cambiando radicalmente de ciona moi ben. Oxala teflamos un bo veran de campamen-
tema. Achégase o veran e o tempo libre da rapazada. Tem- tos.




—nA peneira

Beatriz Cedrén

Comezaron nos Estados Unidos e
axifna se espallaron por Europa.

As ACAMPADAS do estudantes
universitarios a prol de Palestina
multiplicaronse por distintos paises e
chegan tamén a Africa. A primeira do
estado espanol foi na Universidade
de Valencia, e en Galicia iniciaronas
estudantes da facultade de Ciencias

da Educaciéon da UDC. Pola stua banda,

o colectivo Erguer esta a convocar
distintas accidns de protesta ao longo
do pais.

Imaxe: www.lavozdegalicia.es

ALIGA
SANTABALLESA naceu
na Habana en 1907. O

7 de outubro dese ano,
57 persoas acordaron
fundar unha sociedade a
prol da educacion. Coas
suas aportacions lograron
construir, dotar e por

en funcionamento una
escola en Santaballa &
gue se sumaron co tempo
outros dous edificios en
Bordelle e en Fontepisdn.
Hoxe é un centro
multiusos xestionado pola
vecifianza que conserva
un pequeno museo
cunha aula e a zona onde
moraban os mestres,
ademais doutros espazos
para o desenvolvemento

de actividades.
Imaxe: www.turismovilalba.es

Contra o imaxinario colectivo,
no que tiveron moito que ver
as peliculas de Hollywood, os
datos lembran que no fin da ll
Guerra Mundial, a liberacién do

Campo de MAUTHANSEN non

se produciu pola intervencion
das tropas norteamericanas. Foi
una organizacion clandestina

internacional na que participaron

presos espafiois a que salvou

moitas vidas e acabou por liberar

Mauthansen antes de que

chegasen as tropas aliadas.
Imaxe: www.publico.es

No ano 2020 naceu o primeiro
sindicato de traballadoras do fogar
e os coidados (SINTRAHOCU),
reivindicandose como un espazo
para o encontro, a organizacion,

a aprendizaxe e para compartir
saberes, actuando en defensa dos
dereitos laborais do colectivo. 280
das suas integrantes participaron
en Vigo nas mobilizaciéns do 1

de maio demandando condiciéns
laborais dignas e a fin dos abusos que
padecen. A maioria das mulleres do

grupo son mulleres migrantes.
Imaxe: www.estaticos-cdn.prensaiberica.es

O Museo do Pobo Galego acolle ata xullo a

mostra “Regressar”, de RAQUEL DIAZ. Tratase
dun proxecto de libro ilustrado sobre a historia
recente da Beira Alta portuguesa narrada a través
da memoria popular. Amosa con testemufos

como mudou a vida no lugar, dedicado antano

a agricultura e ao pastoreo e hoxe envellecido e
deteriorado. Esta zona interior cofieceu varios
procesos migratorios na sua historia que a mostra
revisa da man da comunidade, escoitando a voz das

persoas que a conforman.
Imaxe: www.museodopobo.gal

Precisamente a mesma editorial,
SEPT, publicou da man de
Silvestre Gdmez Xurxo e Francisco
Dominguez o libro “Conversas do
Padre BIEITO SANTOS, CURA
OBREIRO”. Bieito Santos, xesuita,
exerceu como crego en Vigo
dende os anos 70. Recibiu unha
homenaxe en abril durante a que
foi presentada a publicacion, e na
que se lembrou a sua condicion de
activista na defensa dos dereitos
humanos e do uso do galego na

liturxia.
Imaxe: www.libreriaabrente.es

O libro mais lido,
publicado e vendido

do mundo, a BIBLIA,
demorou 16 anos en ser
traducido ao galego. Os
traballos comezaron en
1974, tomando como
punto de partida as
linguas orixinais. Para a
traduccién e publicacion
contouse cun equipo

de 35 persoas (mais as
propias da editorial SEPT)
que foi coordinado por
Xosé Fernandez Lago e
Andrés Torres Queiruga.
Finalmente a primeira
edicidn veu a luz en 1989,
e a Ultima das publicadas
ata agora, a cuarta, en
2022.

Imaxe: www.lingua.gal

A BIBLIA

SEPT

As Neves

-

A cineasta SONIA MENDEZ,
autora do documental

sobre Luz Fandifio “A poeta
analfabeta”, estreou a sua
primeira longametraxe en
cinemas de toda Galicia. A
pelicula “As Neves” foi rodada
na Fonsagrada, e ofrece unha
proposta centrada nun grupo
de mozas e mozos adolescentes
a0s que posiciona nunha zona na
que transitan entre o illamento
e a hiperconectividade que
ofrecen as redes sociais. A
historia comeza nunha noite de

entroido...
Imaxe: www.pics.filmaffinity.com

Rosa M. Rodriguez

“Perdemos o traballo, a educacion

e o futuro. Todo nas nosas vidas foi
destruido”

Zhora Kohi exercendo a sda profesién en Cabul antes da chegada dos talibén.
Foto cedida

Zhora Kohi, avogada de
profesion, € unha refuxiada
afgd que atopou un novo fogar
en Galicia tras a ocupacion de
Cabul polos talibdn. En 2022

a stia vida deu un xiro drdstico
quedando atrapada na sia casa
e tendo que esconderse para
poder sobrevivir. Hoxe, Zhora
traballa no Mosteiro de Sobrado
mentres loita por reconstruir a
stia vida nunha contorna segura
e acolledora.

Zhora Kohi chegaches a Galicia en
2022 fuxindo do réxime taliban. Lem-
bras que sentiches no momento no
que toman o poder os taliban?

Nun momento perdémolo todo. O
traballo, a educacidn, o futuro, todo
nas nosas vidas foi destruido. Cabul foi
ocupada por un grupo terrorista.

Como era a tua vida en Cabul antes
da chegada dos taliban e como cam-
biou dun momento a outro?

Adoitaba ir ao traballo 4s 7:30 da
mafia e estaba na Corte desde as 8:30
da mafid ata as 2 da tarde, logo tifia
reunions con clientes na oficina e as
veces queddbame na oficina ata as 8
da noite. Pero despois da ocupacién de
Cabul polos taliban, quedei atrapada
na casa e tiven que esconderme mes-
mo para poder sobrevivir.

Os afgans e afgas sentidesvos aban-
donados pola comunidade interna-
cional?

Cando comezou a guerra en Ucraina,
todas as miradas se dirixiron cara a
Ucraina e o mundo ignorou as traxe-
dias que un grupo terrorista impuxo
sobre a xente, especialmente as mulle-
res, en Afganistan. Desde a ocupacién
de Afganistan polos taliban, as mulle-
res foron expulsadas dos empregos
publicos e privados aos seus fogares, e
debido a pobreza, o desemprego e os
altos custos de vida, vense obrigadas a
traballar nas rdas, como vender roupa
usada, verduras caseiras ou comida
nas ruas. Mulleres educadas e alfabe-
tizadas que adoitaban ser o sustento
dunha familia vense obrigadas a men-
digar.

O taliban impuxo restricidns signifi-
cativas dos dereitos e liberdades das
mulleres. A que tefien medo? Custa-
nos entendelo.

O taliban e os seus partidarios non
gueren que Afganistan tefia unha
sociedade educada, progresista e
autosuficiente. Iran e Paquistdn, os

A xente de
Sobrado
recibiunos cos
brazos abertos e
fratounos como
familia.

dous veciios préximos de Afganistan,
sempre axudaron ao crecemento do
terrorismo e 4 guerra en Afganistan e
apoiaron os terroristas.

Volveras a Afganistan nalgin mo-
mento?

Si, despois de establecer un goberno
legal e forte no que non haxa lugar
para os terroristas taliban, irei a Afga-



Zohra Kohi en Cabul. Foto cedida

nistan e celebrarei a destrucién dos te-
rroristas taliban co pobo de Afganistan.

Agora gustariame que contaras a
tua experiencia en Galicia. Foi dificil a
integracion?

Deime conta de que a xente de Es-
pafia e o seu clima son célidos e aco-
lledores. Cando chegamos a Sobrado o
06/03/2022, a sefiora Angeles recibiu-
nos cos brazos abertos e un sorriso. Ela
foi a primeira persoa que coflecemos,
unha muller amable e encantadora,
unha boa amiga, unha irma e un ver-
dadeiro anxo. Agora comprei unha
casa en Sobrado e quero ter os meus
fillos aqui e crialos.

A chegada de familias afgas e ucrai-
nas tamén esta a beneficiar a comu-
nidade local evitando a perda de po-
boacion e aumentando a diversidade
cultural.

A entrada de persoas con educacion
superior e culturas diversas na socie-
dade promove o crecemento e a con-
ciencia na comunidade. O intercambio
cultural e a comprensiéon mutua au-
mentaran, o que levara a un aumento
da forza laboral de xente nova en Gali-
cia. Os mozos e mozas son o motor da
vida dunha sociedade, impulsana cara
a adiante e contriblen ao crecemento
econdmico do pais.

Cales son as tuas esperanzas e
sofos para o futuro, tanto a nivel
persoal como para a comunidade de
refuxiados en Galicia?

A aprendizaxe do idioma, a educa-
cién e a formacion profesional son fun-
damentais para un refuxiado, e a mifia
solicitude ao Goberno de Galicia é que
proporcione facilidades de aprendizaxe
do idioma e educacion universitaria
e profesional para néds, os migrantes,
para unha mellor integracion e adapta-
cién rapida. Cando un refuxiado pode
aprender o idioma do pais anfitrion,

a sUa integracion é mais facil e pode
entrar na sociedade e o mercado labo-
ral mais rapidamente.

Zhora Kohi en Galicia. Foto cedida

A xente de Sobrado recibiunos cos
brazos abertos e tratounos como fa-
milia. Quéroos a todos e quero agra-
decerlles a todos aqui. A Angel, Carlos,
Lorenzo, Lucia, Celsa e a todos os de-
mais que non podo mencionar aqui.

Que cambios che gustaria ver en
termos de politicas de refuxio e derei-
tos humanos?

Espero que o Goberno de Galicia
facilite a integracién dos refuxiados
e que as persoas que cualifican para
o asilo non tefian que esperar meses
para obter unha visa nas embaixadas
de Espafia. A mifia suxestién ao Gober-
no é apoiar as familias dos refuxiados
que quedaron atrds en Afganistan,
para que poidan unirse aos seus seres
queridos en Espaiia.

Un refuxiado é un ser humano con
sentimentos fraxiles e un corpo ferido
gue necesita consolo e apoio. Sexamos
amables e comprensivos con eles.

Roxin Roxal, e o retorno de certas
historias da nosa historia

Non hai mais ca entrar na paxina web de Roxin Roxal- Asociacién Cultural Libre de
Paderne (https://roxinroxal.gal/) para comprobar como ferve de actividade creativa,

imaxinativa, resistente.

Recentemente souberon fundir nun dos seus roteiros a relectura dun de tantos
episodios “esquecidos” do antigo Reino de Galicia coa mais candente actualidade:
a polémica arredor do proxecto dunha macroplanta de celulosa no corazén da nosa

terra.

O roteiro de Roxin Roxal, polas fermosas terras da comarca da Ulloa, ilustrou as
persoas participantes sobre o escurecemento oficial da nosa historia, e sobre os
argumentos mentireiros a prol dese macroproxecto. Para iso achegouse informa-
cién rigorosa por parte de representantes da Sociedade Galega de Historia Natural
(SGHN), da Asociacion Galega de Custodia do Territorio (AGCT) e da Asociacion Ga-

lega de Antropoloxia (AGANTRO).

Tres expertos, cofiecedores das medias verdades e falsidades de diversas voces

e entidades que promoven ALTRI

e polo mesmo goberno da Xunta,
contrastaronas con evidencias saidas
de investigacidns cientificas e deron
explicacidns claras a un numeroso
grupo de participantes no roteiro e
na concentracion posterior na Eira da
Xoana.

A maiores dos datos cientificos a
situacion creada da lugar a reflexions
de forte contido simbdlico, como a
que nos fai chegar Miguel Rodriguez
Carnota, un dos impulsores de Rosin
Rosal, con este paralelismo entre
1371 e 2024.

@ Roteiro da batalha de Porto de Bois

£ YouTube

As batallas de Porto de Bois
Un roteiro da AC Roxin Roxal pola Ulloa

Miguel Rodriguez Carnota
ACLP Roxin Roxal

E 0 ano de 1371 e dous exércitos alifianse enfrontados no campo de batalla de Porto de Bois (A
Ulloa). Dun lado, os defensores do usurpador Enrique I, as forzas franco-castelds que loitan xunto a
un exército de experimentados mercenarios. Da outra banda agardan as tropas galegas de Fernando
de Castro, defensoras no seu dia do lexitimo rei Pedro o Xusticeiro, asasinado dous anos antes en
Montiel a mans do agora rei Enrique, o falso Trastamara. Galiza esta en rebeldia.

Unha vision histdrica reducionista presentounos até agora o conflito como xurdido dun inocuo
xogo de vasalaxes medieval. Investigacidns recentes como a de Francisco Rodriguez (2022), desvelan
as causas politicas do enfrontamento. O nacente poder expansionista castelan, co apoio da coalicidn
ultraconservadora da época (o Papa de Avifidn, os reis de Francia e de Aragdn, as Compaiiias Brancas
do mercenario bretdn Bertrand du Guesclin) pretende tomar unha Galiza rebelde e atlantista, pun-
tual aliada de Portugal no sofio da reconstrucién do antigo Reino.

A alianza nacional-popular entre a nobreza e a burguesia galegas presenta batalla durante anos. A
fatal derrota de Porto de Bois sera un doloroso punto de inflexion que marcara para sempre a nosa
deriva. O Portugal de Jodo | correrd mellor sorte, poucos anos despois. Na batalla de Aljubarrota,
saldada coa derrota casteld, vaise asegurar a independencia do noso alter ego, o pais luso.

Quixo o destino que agora e no mesmo campo de batalla do centro xeografico da Galiza se alifien
simbolicamente outros dous exércitos enfrontados, cargados de razéns contrarias que han definir
para un ou outro lado a Galiza de mana. A macrocelulosa Altri aparece hoxe no horizonte da Ulloa!
Do seu lado, drmase o capital transnacional rebotado de Portugal que, prometendo incertas prosperi-
dades, perpetuara a eucaliptizacion do Reino e lixara perigosamente as terras, as augas e o ar desde o
corazén da nosa terra até o fondo das nosas rias.

Da outra banda parapétase a sociedade mdis consciente da Galiza, a que aprendeu a golpes de
celulosas, de edlicos, de Prestiges e de Casdns que no grande desefio da macroeconomia universal
a terra que amamos esta destinada a xogar o papel de zona de sacrificio. E a Galiza que se quere e
que quere un futuro limpo, prospero e sobre todo propio, a que se situa deste lado. De momento, os
exércitos avalian os seus potenciais e ensinan as stias armas ao contrario. A nova batalla de Porto de
Bois esta proxima.

Baldomero Iglesias (Mero)

Meu admirado don Uxio

Don Uxio Garcifa Amor. Foto: LV.

Hai dous xeitos fundamentais de
loita nos que todos nos movemaos para
facer vida, para construir un mundo
que desexamos moito mais humano
e encantador, un mundo mais equili-
brado e mais xusto, mais inclusivo e
menos cruel. Hai un xeito combatente
e belixerante, que en cada ocasién
e momento arremete contra o que
se estima inxusto ou improcedente.
Aquel de denuncia e obstaculizacion,
que se opdn decididamente aos feitos
considerados indebidos, ousados, de
enfrontamento continuo ata acadar
os dereitos furtados ou a luz que se
persigue.

E hai outro xeito, distinto, moito
mais tranquilo, que é o do dialogo,
da comprension pausada, do tempo
demorado en prazos, en acciéns que
comporten a razon que, ao final, sus-
tente as canles do entendemento.
Esoutro xeito que crea os necesarios
pousos que afirman os esteos, de
avance, de consentimento comun, de
asentamento en evolucién, quizais de
progreso. Esta Ultima é unha metodo-
loxia mais lenta, de mais tempo pero
de mais firme calado. E ese xeito que
valora, modera, medita e fai posible,
mesmo aquilo que parece mais impro-

bable. Polo medio dos dous xeitos sinalados,
pousado e belixerante, hai variantes de todo
tipo que van desde a beleza ata o horror, desde
0 xeneroso ata o mesquifio, desde o ben ao
mal.

Don Uxio Garcia Amor é un home traballador
e silandeiro, un crego humanista, amante da
musica —e iso, en si, xa € unha condicién de
dignidade xenerosa— desde a practica des-
ta, onde se fai contaxioso ese sentir
“xuntos” e comunicar o que levamos

dentro, de ser emisores ou receptores “Soubo entender a

de ansias indescritibles, nas que o Sol

se representa en clave ouen formade T1NEeNsaxe Sublime
nota. Asi fixo sentir el, a toda aquela 29
dos afectos

xente cando dirixia o Orfedn de Mon-
dofiedo ou da Polifénica Vilalbesa,

na delicada expresién, emocionada,
adiantando sempre a Nosa MUsica, a que se
fixo nesta paisaxe enorme que nos conmove e
leva polos camifios de tantas melodiosas nos-
talxias e melancolias, nesa tonalidade menor
de tenruras cheas.

Como bo tedlogo e biblico que é, soubo
entender a mensaxe sublime dos afectos, a
importancia dos silencios. E amigo de todos,
calado, incapaz de alzar a voz para dar un berro
quizais impositivo, quizais de prevencidn.

Don Uxio non é de berros, nin de obrigas, nin
de imposicidns ou irreflexivo, non. Non é arrou-

La parroquia de Noche homenajea este
domingo a su parroco, don Uxio

“D. Uxio é unha

persoa de paz e

entendemento”

tado, nin de empuxar violentamente.
Nin sequera é de xuizos, moito menos
deses que hoxe tanto se usan, apre-
surados na condena. Moito menos é
de insultos ou de incongruencias, nin
de afrontas ou aldraxes, ou inxurias.

E mais —por iso é sabio— de seducir,
de indicar, de estimular coa palabra,
coa considerada pauta dos tempos,
dos prazos. E, sobre todo, algo impor-
tantisimo: de seducir co exemplo! E un
home de exercicio, de paz e paciente.
Algo dificilmente recofiecible nos tem-
pos que nos habitan e corren, conde-
nados tempos deixados de memorias.

Pero el leva o seu ritmo pousado.
Aprendeu nunha escola Unica de en-
tendemento, a Escola Poética Mindo-
niense, onde se teceron os mais tenros
cantos de Nadal, por exemplo. Ali nesa
escola da vida que se expresa a pou-
cos, pero con total precisién, acorde
aos latexos dos pulsos que acrecentan
a ansia de voar e de espallarse. Por
iso D. Uxio é unha persoa de paze
entendemento, de construir a base de
esperanzas. E, claro esta, pertence a
ese segundo grupo de accién que indi-

caba no principio. E dos que non para,
un precursor que toma as cousas para
a sua resolucion con intelixencia, sen
apuro. Ten as angueiras frescas no seu
caderno de notas mental. Acorda de
todo e coa prudente andaina do tem-
po, decide intervir facéndose colabora-
dor para calquera labor de significada
observancia.

“Segue a ser un

rapaz que escacha

a rir cunha obra

de teatro”

Don Uxio, xa superados os noventa
anos, segue a ser un rapaz que escacha
a rir cando atende 4 obra de teatro do
Mencifieiro a Paus, ou acode lixeiro as
presentaciéns de libros, aos concertos,
as celebracidns culturais e todas aque-
las xuntanzas conmovidas de afectos e
recofiecementos, aos actos de dimen-

sidns estéticas e puntuais para a consi-
deracion humana, en toda a Terra Cha
e nos seus arredores. Antes pofiiase
ald, no lonxe, onde non se apercibisen
del. Agora vén para adiante, por mor
de sentir ben o que se di e se fala.

Leva moito tempo formando parte
desa nosa paisaxe humana que nos
conforma, forma parte dese atlas de
dilixente extensién que enche os ollos
no alén de horizontes, tamén o pen-
samento e a lonxitude dos afectos. E
unha boa persoa, atenta e conside-
rada, que nos trata sempre con esa
nobreza da atenta correspondencia, da
educadisima moderacion, da enorme
dindmica da sua estimada atencion
que é propia dunha estirpe xeracional
que axiliza o investimento en consolos,
nesa fortuna de abrir camifios e con-
fiar, pois todo debe chegar e ser po-
sible, despois de meditar, para facelo
accesible.

E eu quixera deixar asi expresado o
meu agradecemento cara a el, sobre
todo por ese seu exemplo incédlume de
perseveranzas, de fidelidade. A verda-
de é sempre Unica e auténtica.

Encontro de sororidade con Pilar

O que vou contar do encontro in-
tenta describir todo un xeito de ser,
estar e facer, con persoas de tddalas
idades (desde os 10 ata os 97), profe-
siéns e condicions, unidas por un fio
de fondura que quere transparentar
sororidade de corazon e vida, unhas
maneiras transgresoras que queren
sentar base doutro mundo posible nas
nosas formas e relacidéns, que sabe das
intelixencias varias e dd igual poder ao
coiflecemento pola razén e 8 memoria,
gue ao cofecemento por experiencia
e sabedoria de corazdén, que quere
rachar coas maneiras rixidas e apresu-
radas de ser e facer, activismo a présa
sexa como sexa.

Beleza, emocion, autenticidade, en-
traia, sabedoria circular, complicida-
de, resultou ser toda unha experiencia
de sororidade que pofiia de manifesto
o “pilar” que é nas nosas vidas a nosa
compafieira de camifios Pilar Wirtz
Molezun. A nosa mestra de “vida en
circulo”.

Foi unha idea que se foi fraguando
hai anos no sentipensamento colectivo
da Rede Miriam e na asociacion de
MCG Exeria. Despois de meses, coi-
do que polo arte que ten “o facer de
Pilar” que nos prefiou de confianza,
de formas para o encontro e de facer

compartindo o mellor de cada unha,
artellouse unha proposta que queria
respectar e dar resposta a ese “xeito
de Pilar” e 6 que a sororidade con ela
prendera en nés.

A linguaxe simbodlica foi transver-
sal a todo o acto. Comezando por un
cesto circular cheo de flores diversas,
gue a comunidade de Bazar elaborou,
colocado sobre unha “kufiya” pales-
tina cor malva, un mantén no centro,
bandas malvas con ramalletes de flo-

“xeito de
Pilar” envélvete,
enrédate, deu
nun “encontro
milagreiro

Pilar” envélvete,
enrédate, deu
nun “encontro
milagreiro

res frescas malvas e brancas. Si! Todo
para significar o xeito sororal de Pilar
que traspasa o individual para facer

sempre en circulo (en ramallete), si! A
circularidade como matematica e filo-
sofia de traballo e de vida.

A mania estivo chea de palabras
para celebrar a sororidade.

© Foto - Bea e Alex de Brava Produciéns

O inicio unha sinxela e fermosa pre-
sentacién poética da xornada, para
continuar “falando da sororidade”,
desde a resignificacion da figura de
Antigona, pasando polas experiencias
de sororidade e espiritualidade femi-
nina na Biblia, e nas vidas de mulleres
relevantes (ex.: Exeria). Continuaron
testemufias de palabras desde a expe-
riencia e o “partir de si” que a relacién
con Pilar evocaba.

Testemufias da Rede Miriam, do ser
relixiosa na aldea, da Escola de Espiri-
tualidade, do seminario de Acompafia-
mento de Salamanca, da Compaiiia de
Maria e mesmo, de xeito espontaneo,
do Voluntariado social Rogas. Tamén
breves videos de persoas que non pui-
deron vir, mostra das diferentes redes
de complicidade e amizade fonda con
Pilar.

A coincidencia sobre o sentir a Pilar
como “parteira de Vida” en todas elas
era palpable. No meu ser empezouse
a sensacién de hipercirculacion re-
coflecendo o cambio que supuxo ese
cambio de Guia-directora a “parteira”.
As emocions sobrepasaban e o latexo
acelerabase. Por momentos as bagoas
desbordaban, abroiaba unha amal-
gama de sentimentos; admiracion,
solidariedade, compaixén, agrade-
cemento, forza , fonda sensacién do



auténtico, do sagrado, producindo esa
mestura deliciosa de felicidade, reco-

flecemento e sensacion de Espirituali-
dade encarnada.

Pechaba a mafia das palabras o po-
tente canto “Chea de vida” que expre-
saba a integracién de como estamos e
gueremos estar, facendo danza colec-
tiva e amosando forte a nosa diversi-
dade (expresada a través da linguaxe
de signos) o sentir da sororidade nese
saldn de actos que parecia que abria
as entrafias a moita mais xente, paises,
e vidas! A musica, igual ca profetisa
Miriam, convocaba a danza e a pro-
clamacion, facia caricias maxicas nas
almas de tédalas persoas. A enerxia,

a forza do encontro, as miradas, aper-
téns e sentires eran de verdade espazo
sagrado de celebracién e honrar da
Vida!

Embargadas neses pensamentos
compartimos un xantar, realmente eu
diria que o “banquete da sororidade”
en estado puro. Delicioso e divertido
tamén o canto e baile con sabor e to-
nos moi “nosos”.

Pois isto debe ser milagreiro, non si?
Eu sentia que iamos crecendo e collen-
do forza e folgos a medida que pasaba
o dia.

E digo eu.. que o alimento destes en-

contros é tan de calidade, fainos tanto
ben, ensanchanos e fainos medrar,
énchenos de gozo, levanta o espirito,
que igual podiamos seguir esta “dieta
da sororidade “ para sempre!

A celebracion da tarde.

Foi parida con calma e alma. Tivo lu-
gar na Igrexa pero sentadas en circulo,
con elegante solemnidade puxo o colo-
fén do exquisito banquete. Despois de
tanta palabra o silencio e o simbdlico
dominaban a escena: musica de fondo
e outra vez o mantdn que adornaba
o centro do escenario da mafa de
palabras sororais; persoas significa-
tivas na traxectoria de Pilar sairon a
debuxar con flores (as de pola maiia e
“semprevivas” violetas) un circulo no
centro para situar nel a Pilar con duas
fieis amigas e companieiras de camifio,

gue simbolizaban esa trindade sagra-
da feminina; unha sabia compafieira,
mestra do reencontro, acompafiou con
postura de gran dignidade, como guia
os pasos do ritual que se centraria en
bendicir, con danza colectiva, e unxir
4 nosa companieira, impofiendo o
“manto da sororidade” expresando a
nosa oracion agradecida, profunda e
amorosa.

Eu vivo no Amor e o Amor envolve-
me!

Con este retrouso de fondo, algun-
has palabras espontdneas; un precioso
poema co aire da poetisa de Bazar,
varios agradecementos desde o fondo
e un estoupido de baile de irmans de
Pilar que compartiron vivas e aperta
colectiva no circulo, pechouse este
espazo milagreiro.

Ademais do mantelo, as mais novas
do encontro, simbolizando o futuro e
a continuidade no camifio de mullerio
e sororidade, compartiron agasallos:
acuarela con arte e amor dunha com-
pafieira artista. Tamén se agasallaron
xabdns con arrecendo a lavanda que
inundaron de alquimia co artee o
amor da comunidade contemplativa
de Armenteira. Volveu a estoupar de
xeito espontaneo pechando o circulo
do encontro... “Chea de Vida”!

© Foto - Bea e Alex de Brava Produciéns

“A TERRA QUER COIDADQOS”

DATA: 14 DE SETEMBRO DE 2024

LUGAR: LODOSELO, SARREAUS
(A LIMIA, OURENSE)

Boa Nova

Marfa Pilar Wirtz Moleztn

GRAZAS e S

Dtias palabras GRAZAS e SI que forman parte da lin-
guaxe habitual no noso vivir cotidn. Dicimos grazas como
sinal de cortesia, pero tamén como expresiéon dun senti-
mento fondo de agradecemento. Podemos dicir si desde
unha actitude de sometemento ou por obrigacion, pero
tamén o noso si pode ser libre e transgresor, e expresar
unha verdadeira afirmacién do noso ser verdadeiro. De
moi diversas maneiras con estas ddas palabras podemos
expresar actitudes e diferentes modos de estar na vida.

Con todo, ainda que a primeira vista poida parecer que
cada unha delas ten a stiia propia autonomia, son diias pa-
labras que, en ocasions, gardan unha forte conexién na
nosa vivencia interior. Unha chama pola outra e complé-
tanse mutuamente. Cando recibimos un regalo xorde en
nds un GRAZAS que pide sempre o S/ da resposta.

Cando ese regalo nos chega como expresiéon de verda-
deiro carifio e recofiecemento, cando o que se nos regala
“nos chega a alma’) o noso sentimento conmoévese e vibra
fortemente a nosa emocién. Nestas situacions o agrade-
cemento vai unido a un si que nos descobre e, 20 mesmo
tempo, nos afirma no mellor de nés mesmas/os.

Nesta experiencia 0 GRAZAS findese nun S/ de dis-
poiiibilidade: “aqui me tes’; “que queres de min” Unha
experiencia, que ainda no medio de fraxilidades e mesmo
fallos ou caidas, fdlanos de que no fondo do noso ser hai
bondade, que estamos prefiadas por desexos de ben, de
verdade. Nesta vivencia as persoas crentes descubrimos
a un Deus Pai/Nai Amor que nos crea, nos sostén e nos

habita.

Nunha relacién amorosa,
gratuita, incondicional a
palabra GRAZAS atravesa
a “emoci6n”’ e comeza a
ser “sentido”

Si xa non se trata dun regalo material, senén que reci-
bimos unha entrega gratuita e incondicional no seo dun-
ha relacion amorosa ou dunha fonda amizade, entén a
palabra GRAZAS atravesa o sentimento € a emocion
para entrar no nivel do sentido. Unha experiencia que
se vai xerando na mutua fusion. “Grazas a ti son o que

2 <

son’; “grazas, porque ti me axudas a ser eu mesma/o”
Nesta experiencia 0 GRAZAS findese cun S/ existen-
cial 4 V/vida.

As persoas crentes no Deus de Xesus temos a sorte de
poder vivir no horizonte dun GRAZAS e SI a Deus fun-
didos nunha experiencia teologal. Un GRAZAS polo
Amor infinito que se nos regala e un SI pola nosa parte,
sempre fraxil e flutuante. Unha experiencia acompana-
da ainda no medio do noso camifiar tantas veces despis-
tado e superficial.

Un Deus que nos acolle con infinita comprensién e
agradecemento pola nosa colaboracién ao ben do mun-
do e que nos regala un si que nos confirma na esperanza.
Un Deus que pola sta parte non quere nin busca outra
cousa que a nosa plena felicidade. Un Deus que sempre
estd af ofrecéndonos un GRAZAS e un SI misericor-
dioso.

© Foto: https://www.thenation.com/article/world/palestine-disability-israel/

Lidia e Valentina

Aqui estamos hoxe para presentar-
vos o artigo galego, nada novo para
ninguén: o, a, os, as (o neno, a nena,
0s nenos, as nenas). Este é o artigo
determinado, que utilizamos para
identificar persoas, animais ou cousas
xa cofiecidas. E, por outro lado, estd o
artigo indeterminado: un, unha, uns
e unhas (un neno, unha nena, uns ne-
nos, unhas nenas), que utilizamos para
identificar persoas, animais ou cousas
non cofiecidas. Pois ben, ai atras, no
momento mais bulicioso da campaiia
electoral, Rueda, daquela candidato a
presidencia, deu unha mostra de que
repasara a gramatica do galego: botou

man do artigo el para referise a E/l-Rei...

Iso si, con tanta algarabia, non lle che-
gou o tempo para repasar a colocacién
do pronome..., habia de deixalo para
outra volta... O caso é que nos servi-
mos da intervencién do sefior Rueda e
recordamosvos que el é a forma arcai-
ca do artigo masculino e subsiste uni-
camente nas formas El-Rei e El-Sefior,
asi escrito, con mailscula o artigo e o
substantivo e cun guién entre ambos;
€ unha forma de respecto.

E teredes oido falar doutras varian-
tes do artigo determido, dos alomor-
fos). Tratase das formas lo, la, los, las,
o que se coflece como 2.2 forma do
artigo. Faldmosvos delas hai xa algun

tempo. E cando a temos que empregar

obrigatoriamente? Pois unicamente
despois da preposicion por (O rapaz
vai polo carreiro, pola rua, polos cami-

fios, polas corredoiras) e do adverbio u

(que recordaredes que se utiliza para
preguntar onde esta algo ou alguén),
neste caso antecedido de guion (U-lo
neno, u-la casa?, u-lo can?, u-los li-
bros?, u-las mazds?).

No resto dos casos debemos usar
esta 2.2 forma do artigo s6 na oralida-
de: na ultima reforma da normativa
(2003) recomendouse non levala &
escrita. Ainda asi, se decidides usala,
debedes saber que este alomorfo do

artigo Usase —sempre precedido de
guién— despois das formas verbais
rematadas en -r (Tes que colle-la car-
teira) ou en -s (Ti célle-la carteira);
despois dos pronomes atonos nos
(Déuno-la mazd), vos (Déuvo-lo peixe)
e lles (Déulle-lo pan) —cando van encli-
ticos, é dicir, pegados ao verbo—, e, xa
sen guion, despois de ambos/as (Mar-
charon dmbolos dous), entrambos/as
(Fixérono entrambalas duas), todos/
as (Véxoas tédolos dias), tras (A galla
estd tralo palleiro) e a conxuncion co-
pulativa (e) mais (Vifieron o rei e maila
raifia) e despois dos pronomes tdnicos
nds (Gafiamos no-las duas) e vds (Per-
destes vé-los dous) seguidos dunha

precision numeérica. Ollo!!! Dadevos
conta que ao unirlles o artigo a esas
palabras, estas pasan a ser esdruxulas
e, polo tanto, levan acento grafico.
Fixddevos tamén que os pronomes nds
e vOs conservan o acento, recordade
que se pintan asi...

Ufff... Vai quedando algo espeso este
artigo... O caso é que presta ter cofie-
cemento da gramatica e entender por
gue pasan as cousas, non si? Queda
ainda moito por repasar... Ird doutra
volta... Por certo, botade a cabeza pola
venta e recordade aquilo de que ata o
corenta de maio non quitedes o saio
ou, 0 que é 0 mesmo, ata san Xoan




